
Annotatsiya 

Maqolada innovatsion iqtisodiyot sharoitida qayta sugʻurtalash institutlarini 

rivojlantirish strategiyalari va ustuvor yoʻnalishlari ilmiy jihatdan tahlil qilindi. 

Tadqiqot jarayonida qayta sugʻurtalash mexanizmlarining sugʻurta kompaniyalarida 

risklarni diversifikatsiya qilish, kapital samaradorligini oshirish hamda moliyaviy 

barqarorlikni mustahkamlashdagi roli asoslab berildi. Shuningdek, umumiy va hayotni 

sugʻurta qilish sohalarida qayta sugʻurtalash hajmlarining dinamikasi baholanib, 

innovatsion yondashuvlarga boʻlgan ehtiyoj aniqlandi. Tadqiqotda raqamli 

transformatsiya, yangi risk turlarini qamrab olish, xalqaro hamkorlik va ESG 

tamoyillarini integratsiyalash qayta sugʻurtalash institutlarining uzoq muddatli 

rivojlanishini taʼminlovchi muhim omillar sifatida eʼtirof etildi. Olingan natijalar 

milliy sugʻurta bozorini barqaror rivojlantirish va xalqaro standartlarga moslashuv 

imkoniyatlarini koʻrsatdi. 

Kalit soʻzlar: qayta sugʻurtalash, innovatsion iqtisodiyot, sugʻurta kompaniyasi, 

risklarni boshqarish, moliyaviy barqarorlik, kapital samaradorligi, raqamli 

transformatsiya, ESG integratsiyasi, sugʻurta portfeli, retrotseksiya. 

Аннотация 

В статье были научно проанализированы стратегии и приоритетные 

направления развития институтов перестрахования в условиях инновационной 

экономики. В ходе исследования была обоснована роль механизмов 

перестрахования в диверсификации рисков, повышении эффективности 

использования капитала и укреплении финансовой устойчивости страховых 

компаний. Также была оценена динамика объемов перестрахования в сферах 

общего и страхования жизни, что позволило выявить потребность во внедрении 

инновационных подходов. В исследовании цифровая трансформация, охват 

новых видов рисков, международное сотрудничество и интеграция принципов 

ESG были признаны ключевыми факторами, обеспечивающими долгосрочное 

развитие институтов перестрахования. Полученные результаты 

продемонстрировали возможности устойчивого развития национального 

страхового рынка и его адаптации к международным стандартам. 

Ключевые слова: перестрахование, инновационная экономика, страховая 

компания, управление рисками, финансовая устойчивость, эффективность 

капитала, цифровая трансформация, интеграция ESG, страховой портфель, 

ретроцессия. 

Abstract 

The article scientifically analyzed the strategies and priority directions for the 

development of reinsurance institutions in the context of an innovative economy. 

During the study, the role of reinsurance mechanisms in risk diversification, improving 

capital efficiency, and strengthening the financial stability of insurance companies was 

substantiated. In addition, the dynamics of reinsurance volumes in general insurance 

and life insurance sectors were assessed, which revealed the need for innovative 

approaches. The study identified digital transformation, coverage of new types of risks, 

international cooperation, and the integration of ESG principles as key factors ensuring 

the long-term development of reinsurance institutions. The obtained results 

demonstrated the potential for sustainable development of the national insurance 

market and its alignment with international standards. 

Keywords: reinsurance, innovative economy, insurance company, risk 

management, financial stability, capital efficiency, digital transformation, ESG 

integration, insurance portfolio, retrocession. 

KIRISH 

Sugʻurta tashkilotlarining barqaror faoliyat yuritishini taʼminlashda qayta 

sugʻurtalash mexanizmlaridan samarali foydalanish muhim strategik ahamiyatga ega. 

Qayta sugʻurtalash sugʻurta kompaniyalarining moliyaviy barqarorligini 

mustahkamlash, zararlar xavfini kamaytirish hamda sugʻurta portfelining 

muvozanatini saqlashga xizmat qiluvchi asosiy vositalardan biri hisoblanadi. 

Zamonaviy sugʻurta bozorida risklarning murakkablashuvi va ularning hajmining ortib 

borishi sharoitida sugʻurta tashkilotlari oʻz zimmasiga olgan majburiyatlarni toʻliq va 

oʻz vaqtida bajarishi uchun qayta sugʻurtalash shakllaridan foydalanish talab etiladi. 

Bunda qayta sugʻurtalash shartnomalarining tuzilmasini shakllantirish, risklarni 

taqsimlash darajasi, qayta sugʻurtalash qiymati hamda moliyaviy samaradorlik 

koʻrsatkichlari tahlil qilinishi lozim. 

Shuningdek, qayta sugʻurtalash sugʻurta kompaniyalarining toʻlovga qobiliyatini 

taʼminlash, kapitallashuv darajasini oshirish hamda favqulodda moliyaviy 

yoʻqotishlardan himoyalanishida muhim rol oʻynaydi. Ushbu jarayonda xalqaro va 

milliy qayta sugʻurtalash bozorlarining ilgʻor tajribasi, statistik va aktuariy hisob-

kitoblar, shuningdek risklarni boshqarishning zamonaviy usullaridan kompleks tarzda 

foydalanish sugʻurta tashkilotlari faoliyatining barqarorligini yanada 

mustahkamlashga xizmat qiladi. 

Mazkur maqsadlarga erishish uchun qayta sugʻurtalash shartnomasining optimal 

tuzilmasini tanlash alohida ahamiyat kasb etadi. Shu bois har bir sugʻurta tashkiloti oʻz 

risk portfeli xususiyatlaridan kelib chiqqan holda qayta sugʻurtalashning eng maqbul 

modelini individual tarzda ishlab chiqishi va uni amaliyotga joriy etishi zarur. 

ADABIYOTLAR SHARHI 

Innovatsion iqtisodiyot sharoitida qayta sugʻurtalash institutlari faoliyatini 

rivojlantirish masalalari xorijiy va mahalliy olimlar tomonidan keng tadqiq etilgan. 

Xususan, xorijiy ilmiy adabiyotlarda qayta sugʻurtalash mexanizmlarini 

raqamlashtirish, risklarni modellashtirish va kapital barqarorligini taʼminlash 

masalalariga alohida eʼtibor qaratilgan. 

J. Dong va T. Finlay fikriga koʻra, zamonaviy qayta sugʻurtalash tizimlarini 

optimallashtirishda sunʼiy intellect (Artifical Intellegence) va mashina oʻrganish 

(Machine Learning) algoritmlaridan foydalanish sugʻurta kompaniyalarining risklarni 

boshqarish samaradorligini sezilarli darajada oshiradi [1]. Mualliflar qayta sugʻurtalash 

shartnomalarini dinamik tarzda moslashtirish innovatsion iqtisodiyot sharoitida muhim 

strategik yoʻnalish ekanligini taʼkidlaydilar. 

Y.Guo, L.Han va S.Wanglarning tadqiqotlariga koʻra, qayta sugʻurtalash 

shartnomalarini ishlab chiqishda bozor ishtirokchilarining turli iqtisodiy qarashlari va 

riskka boʻlgan munosabatlarini hisobga olish optimal qayta sugʻurtalash 

strategiyalarini shakllantirishga imkon beradi [2]. Mualliflar innovatsion yondashuv 

sifatida moslashuvchan va koʻp darajali qayta sugʻurtalash modellarini taklif etadilar. 

F. Cremerning ilmiy qarashlariga binoan, innovatsion iqtisodiyotda kiberxavflar 

kabi yangi risk turlarining paydo boʻlishi qayta sugʻurtalash institutlaridan yangi 

moliyaviy instrumentlar va risk transfer mexanizmlarini joriy etishni talab qiladi [3]. 

Muallif qayta sugʻurtalashni sugʻurta bozorining barqarorligini taʼminlovchi himoya 

vositasi sifatida baholaydi. 

T.Boonen, K.Tan va S.Zhuang fikriga koʻra, bir nechta qayta sugʻurtalovchilar 

bilan hamkorlik qilish sugʻurta kompaniyalariga risklarni diversifikatsiya qilish va 

qayta sugʻurtalash xarajatlarini optimallashtirish imkonini beradi [4]. Ularning 

tadqiqotlarida innovatsion iqtisodiyot sharoitida raqobat va hamkorlikning 

uygʻunlashuvi asosiy rivojlanish omili sifatida koʻrsatilgan. 

G.Marangwanda tadqiqotlarida qayta sugʻurtalash qarorlari kompaniyaning 

umumiy rivojlanish strategiyasi va ESG tamoyillari bilan uygʻunlashtirish innovatsion 

iqtisodiyot sharoitida uzoq muddatli barqarorlikni taʼminlashi qayd etiladi [5]. 

Mahalliy olimlar tadqiqotlarida esa qayta sugʻurtalash institutlarini 

rivojlantirishning milliy xususiyatlariga eʼtibor qaratilgan. Jumladan, B. Kamilov 

fikriga koʻra, Oʻzbekiston sugʻurta bozorida qayta sugʻurtalash tizimini 

rivojlantirishda xalqaro tajribani joriy etish, risklarni hududiy diversifikatsiya qilish va 

kapitallashuv darajasini oshirish ustuvor yoʻnalish hisoblanadi [6]. 

Shuningdek, mahalliy tadqiqotchilar tomonidan qayta sugʻurtalash 

institutlarining normativ-huquqiy bazasini takomillashtirish, aktuariy hisob-kitoblarni 

joriy etish va raqamli texnologiyalardan foydalanish innovatsion iqtisodiyot sharoitida 

muhim rivojlanish omillari sifatida eʼtirof etiladi [7]. 

S. Abirqulova taʼkidlashicha, qayta sugʻurtalash sugʻurta kompaniyalari uchun 

risklarni diversifikatsiya qilish va favqulodda moliyaviy yoʻqotishlardan 

himoyalanishning asosiy instrumenti hisoblanadi [8]. Muallif innovatsion iqtisodiyot 

sharoitida qayta sugʻurtalash strategiyalarini kompaniyaning umumiy moliyaviy 

strategiyasi bilan uygʻunlashtirish zarurligini ilmiy jihatdan asoslab beradi. 

Q. Nomozova fikriga koʻra, Oʻzbekistonda barqaror qayta sugʻurtalash modelini 

shakllantirish institutsional islohotlar, normativ-huquqiy bazani takomillashtirish 

hamda raqamli texnologiyalarni joriy etish bilan chambarchas bogʻliqdir [9]. Muallif 

milliy qayta sugʻurtalash bozorini rivojlantirishda innovatsion yondashuvlar ustuvor 

yoʻnalish boʻlishi lozimligini taʼkidlaydi. 

Z. Norov fikriga koʻra, global qayta sugʻurtalash bozoridagi tendensiyalarni 

hisobga olgan holda milliy sugʻurta kompaniyalarining qayta sugʻurtalash siyosatini 

modernizatsiya qilish zarur [10]. Muallif xalqaro standartlarga mos risk boshqaruvi va 

kapitallashuv mexanizmlarini joriy etish innovatsion iqtisodiyot sharoitida qayta 

sugʻurtalash institutlari samaradorligini oshirishini qayd etadi. 

METODOLOGIYA 

Mazkur maqolada qayta sugʻurtalash institutlari faoliyatini innovatsion 

iqtisodiyot sharoitida rivojlantirish yoʻnalishlarini aniqlash maqsadida kompleks 

ilmiy-uslubiy yondashuv qoʻllanildi. Tadqiqot jarayonida deduktiv va induktiv 

metodlar asosida nazariy xulosalar shakllantirildi hamda ularning amaliy ahamiyati 

tahlil qilindi. Qiyosiy tahlil orqali milliy va xalqaro qayta sugʻurtalash bozorlaridagi 

rivojlanish tendensiyalari solishtirildi. Statistik usullar yordamida Oʻzbekiston 

sugʻurta bozorida qayta sugʻurtalash hajmi va ulushining dinamikasi baholandi. 

Shuningdek, tizimli tahlil asosida qayta sugʻurtalash mexanizmlarining risklarni 

boshqarish, kapital samaradorligi va moliyaviy barqarorlikka taʼsiri oʻrganildi. 

Tadqiqotda ochiq rasmiy statistik maʼlumotlar, ilmiy manbalar hamda xalqaro tajriba 

natijalaridan foydalanildi, bu esa olingan xulosalarning ishonchliligini taʼminladi. 

TAHLIL VA NATIJALAR  

Qayta sugʻurtalash - bu sugʻurtalovchi tomonidan oʻz zimmasiga olingan sugʻurta 

risklarining bir qismini yoki toʻliq hajmini shartnoma asosida boshqa sugʻurtalovchiga 

topshirish jarayonidir. Ushbu mexanizm sugʻurta kompaniyalarining moliyaviy 

barqarorligini taʼminlash, toʻlovga qobiliyatini saqlab qolish hamda yirik va 

kutilmagan zararlar taʼsirini kamaytirishga xizmat qiladi. Qayta sugʻurtalashning 

asosiy vazifasi sugʻurta risklarini kengroq moliyaviy makonda taqsimlash orqali 

sugʻurta portfelining muvozanatini taʼminlashdan iborat. Shu bilan birga, qayta 

sugʻurtalash sugʻurta kompaniyalariga sugʻurta majburiyatlari hajmini kengaytirish, 

yangi va yuqori riskli sugʻurta turlarini joriy etish hamda bozor sharoitidagi 

oʻzgarishlarga moslashish imkonini beradi. Shunday qilib, qayta sugʻurtalash 

zamonaviy sugʻurta tizimining ajralmas tarkibiy qismi boʻlib, sugʻurta 

tashkilotlarining barqaror faoliyat yuritishi, moliyaviy xavfsizligi va uzoq muddatli 

rivojlanishini taʼminlovchi muhim iqtisodiy institut sifatida namoyon boʻladi. 

Muayyan sugʻurta riskini oʻz zimmasiga olgan hamda ushbu riskning bir qismini 

yoki belgilangan ulushini shartnoma asosida boshqa sugʻurtalovchiga qayta 

sugʻurtalash orqali topshiradigan sugʻurtalovchi qayta sugʻurtalovchi (cedent) deb 

ataladi. Cedent oʻzining sugʻurta portfeli tarkibidagi risk yuklamasini kamaytirish, 

yirik zararlar ehtimolini cheklash va moliyaviy barqarorligini saqlab qolish maqsadida 

qayta sugʻurtalash mexanizmidan foydalanadi. 

Oʻz navbatida, qayta sugʻurtalash shartnomasi doirasida mazkur riskni toʻliq yoki 

qisman qabul qiluvchi sugʻurtalovchi qayta sugʻurtalovchi (reinsurer) hisoblanadi. 

Reinsurer sugʻurta bozorida risklarni qayta taqsimlash jarayonining muhim 

ishtirokchisi boʻlib, u oʻz zimmasiga olgan majburiyatlar evaziga qayta sugʻurtalash 

mukofotini oladi hamda kelib chiqishi mumkin boʻlgan sugʻurta toʻlovlarini amalga 

oshirish majburiyatini oladi (1-rasm). 

 
1-rasm. Qayta sugʻurtalash mexanizmi1 

 

Qayta sugʻurtalash munosabatlari koʻp bosqichli xarakterga ega boʻlishi mumkin. 

Xususan, qayta sugʻurtalovchi oʻz zimmasiga olgan riskning bir qismini uchinchi 

shaxsga qayta topshirgan hollarda ushbu jarayon retrotseksiya deb ataladi. 

Retrotseksiya orqali riskni topshirayotgan qayta sugʻurtalovchi retrotseksiya beruvchi 

(retrotseksiant), riskni qabul qiluvchi tomon esa retrotseksiya qabul qiluvchi 

(retrocessionaire) sifatida maydonga chiqadi. 

Mazkur mexanizm risklarni yanada kengroq moliyaviy makonda taqsimlash, 

qayta sugʻurtalovchilar moliyaviy yuklamasini optimallashtirish hamda sugʻurta 

tizimining umumiy barqarorligini taʼminlashga xizmat qiladi. Shu jihatdan, qayta 

sugʻurtalash va retrotseksiya institutlari zamonaviy sugʻurta bozorida risklarni 

boshqarish, kapitallashuv darajasini oshirish va sugʻurta kompaniyalarining toʻlovga 

qobiliyatini mustahkamlashning muhim vositalari sifatida eʼtirof etiladi. 

Mamlakatimizda qayta sugʻurtalash bilan bogʻliq operatsiyalar bosqichma-

bosqich rivojlanib bormoqda va bunda asosan umumiy sugʻurta sohasi asosiy rol 

oʻynaydi. Umumiy sugʻurta sohasida qayta sugʻurtalash mexanizmi sugʻurta 

kompaniyalarining yirik moliyaviy majburiyatlarini boshqarish, kapital 

samaradorligini oshirish va toʻlovga qobiliyatini mustahkamlash imkonini beradi. Bu 

jarayonning asosiy xususiyati shundaki, risklar nafaqat mahalliy sugʻurta bozorida, 

balki xalqaro qayta sugʻurtalash bozorlarida ham taqsimlanadi. Shu orqali sugʻurta 

 
1 Muallif ishlanmasi 

Sug‘urta riskini 
aniqlash Sug‘urta tashkiloti (cedent) sug‘urta shartnomasi bo‘yicha risklarni o‘z zimmasiga oladi.

Qayta sug‘urtalashga 
tayyorlash

Cedent o‘z risk portfelini tahlil qiladi.

Riskning qaysi qismi qayta sug‘urtalashga mos kelishini belgilaydi.

Qayta sug‘urtalash 
shartnomasini tuzish

Cedent va reinsurer o‘rtasida shartnoma tuziladi.

Riskning ulushi, shartnomaviy majburiyatlar va to‘lov shartlari aniqlanadi.

Riskni topshirish

Cedent belgilangan ulushdagi riskni reinsurerga topshiradi.

Reinsurer ushbu riskni qabul qiladi va shartnomaviy majburiyatlarni o‘z zimmasiga oladi.

Retrotseksiya (agar 
kerak bo‘lsa)

Reinsurer o‘z zimmasiga olgan riskning bir qismini boshqa reinsurerga topshiradi.

Riskni topshirayotgan taraf retrotseksiya beruvchi (retrotseksiant), qabul qiluvchi taraf 
retrotsepsioner bo‘ladi.

Riskni boshqarish va 
monitoring

Cedent va reinsurer risklarni doimiy monitoring qiladi.

Moliyaviy holat, daʼvolar va kapital yetarliligi nazorat qilinadi.

Favqulodda holatlar va 
to‘lovlarni amalga 

oshirish

Sug‘urta hodisasi yuz berganda, reinsurer va retrotsepsioner shartnomaga muvofiq to‘lovlarni 
amalga oshiradi.

Cedent sug‘urtalanuvchi oldidagi majburiyatlarni bajaradi.

kompaniyalari oʻz portfelidagi konsentratsiyalashgan risklarni kamaytiradi va 

moliyaviy barqarorlikni mustahkamlaydi. 

1-jadval. 

Oʻzbekiston sugʻurta bozorida qayta sugʻurtalash hajmi va ulushi [11] 

Koʻrsatkichlar 

Umumiy sugʻurta sohasi 

Qayta sugʻurtalashga berilgan 755 117 16 1 522 557 20 2 382 597 25 

Qayta sugʻurtalashga qabul qilingan 940 087 20 1 324 269 17 1 398 669 15 

Hayotni sugʻurta qilish sohasi 

Qayta sugʻurtalashga berilgan 131 0 131 0 15 687 5 

Qayta sugʻurtalashga qabul qilingan 468 0 904 0 - 0 

 

Jadval Oʻzbekiston sugʻurta bozorida 2022-2024-yillarda qayta sugʻurtalash 

hajmi va uning yalpi sugʻurta mukofotlariga nisbatan ulushini koʻrsatadi. Umumiy 

sugʻurta sohasi boʻyicha qayta sugʻurtalashga berilgan hajm 2022-yilda 755 117 mln. 

soʻm boʻlib, 2024-yilda 2 382 597 mln. soʻmga oshgan, foiz ulushi esa 16 foizdan 25 

foizga yetgan. Shu bilan birga, qayta sugʻurtalashga qabul qilingan hajm 2022-yildan 

2024-yilgacha oʻsish surʼati sekinlashgan va foiz ulushi 20 foizdan 15 foizga tushgan. 

Hayotni sugʻurta qilish sohasi boʻyicha qayta sugʻurtalash hajmlari 2022 va 2023-

yillarda deyarli nolga teng boʻlib, 2024-yilda berilgan hajm sezilarli oshib, 15 687 mln. 

soʻm va 5 foiz ulushni tashkil qilgan. Bu, hayotni sugʻurta qilish bozorida qayta 

sugʻurtalashning jadal rivojlanayotganini bildiradi. 

Umuman olganda, umumiy sugʻurta sohasi boʻyicha qayta sugʻurtalash hajmi va 

ulushi ortib bormoqda, hayotni sugʻurta qilish sohasida esa joriy yilda faqat 

boshlangʻich oʻsish kuzatilmoqda, bu sugʻurta kompaniyalarining risklarni boshqarish 

strategiyasidagi muhim tendensiya hisoblanadi. 

2-jadval. 

Chet el sugʻurta tashkilotlarining qayta sugʻurtalash majburiyatlari [11] 

Koʻrsatkichlar 

Umumiy sugʻurta sohasi 

Qayta sugʻurtalashga berilgan 631203,1 30 627646,9 27 863382,4 32 

Qayta sugʻurtalashga qabul qilingan 172734,6 8 170700,2 7 257959,5 10 

Hayotni sugʻurta qilish sohasi 

Qayta sugʻurtalashga berilgan 194,1 15 475,00 0 1035,8 4 

Qayta sugʻurtalashga qabul qilingan 12424,3 965 3529,6 22 - 0 

Jadval Oʻzbekiston sugʻurta bozorida 2022-2024-yillarda qayta sugʻurtalash 

hajmi va uning yalpi sugʻurta mukofotlariga nisbatan ulushini koʻrsatadi. Umumiy 

sugʻurta sohasi boʻyicha qayta sugʻurtalashga berilgan hajm 2022-yilda 631 203,1 

mlrd. soʻm boʻlib, 2024-yilda 863 382,4 mlrd. soʻmga oshgan, foiz ulushi esa 30 

foizdan 32 foizga yetgan. Shu bilan birga, qayta sugʻurtalashga qabul qilingan hajm 

172 734,6 mlrd. soʻmdan 257 959,5 mlrd. soʻmga koʻtarilgan, foiz ulushi esa 8 foizdan 

10 foizga oshgan, bu chet el sugʻurta tashkilotlarining Oʻzbekiston bozoridagi 

majburiyatlari ortganini bildiradi. 

Hayotni sugʻurta qilish sohasida qayta sugʻurtalash hajmlari kichik boʻlib, 2022-

yilda berilgan hajm 194,1 mlrd. soʻm boʻlsa, 2024-yilda 1 035,8 mlrd. soʻmga yetgan. 

Qayta sugʻurtalashga qabul qilingan hajmlar esa 2022-yilda 12 424,3 mlrd. soʻmga 

teng boʻlib, foiz koʻrsatkichlari (965 foiz) juda yuqori boʻlgan, keyingi yillarda esa 

sezilarli kamaygan va 2024-yilda 0 foizga tushgan. 

Umuman olganda, umumiy sugʻurta sohasi boʻyicha qayta sugʻurtalash hajmi 

ortib bormoqda, bu sugʻurta kompaniyalarining risklarni boshqarish va chet el sugʻurta 

tashkilotlari bilan hamkorligini kuchaytirayotganini koʻrsatadi. Hayotni sugʻurta qilish 

bozorida esa qayta sugʻurtalash hajmlari nisbatan kichik va oʻzgaruvchan boʻlib, chet 

el majburiyatlari sezilarli ta’sir koʻrsatgan. 

Qayta sugʻurtalash institutlarini innovatsion iqtisodiyot sharoitida rivojlantirishda 

qoʻllaniladigan asosiy strategiyalarni ilmiy-uslubiy tarzda tahlil qiladigan boʻlsak, ular 

bir necha asosiy yo‘nalishlarga boʻlinadi. Har bir strategiya zamonaviy iqtisodiy 

sharoitlar, raqamli transformatsiya va moliyaviy barqarorlikni taʼminlash talablarini 

inobatga oladi. 

1. Risklarni diversifikatsiya qilish va optimizatsiya strategiyasi 

Sugʻurta kompaniyalari oʻz risk portfellarini geografik, sektor va turli risk 

turlariga boʻlish orqali moliyaviy xavflarni kamaytiradi. 

Qayta sugʻurtalash shartnomalari turli risklarni boshqarish vositasi sifatida 

ishlatiladi. 

2. Innovatsion texnologiyalarni joriy etish strategiyasi 

Sunʼiy intellekt, mashinaviy oʻrganish va katta maʼlumotlar (Big Data) qayta 

sugʻurtalash qarorlarini avtomatlashtirishga yordam beradi. 

Bu strategiya risklarni prognoz qilish, daʼvolar monitoringi va shartnomalarni 

dinamik boshqarish imkonini beradi. 

3. Yangi risk turlarini qamrab olish strategiyasi 

Kiberxavflar, iqlim oʻzgarishi, pandemiya kabi yangi va murakkab risklarni 

sugʻurta qilish va qayta sugʻurtalash. 

Bu yoʻnalish sugʻurta bozorida innovatsion mahsulotlar yaratish va moliyaviy 

xavfsizlikni oshirishga xizmat qiladi. 

4. Raqamli transformatsiya va jarayonlarni avtomatlashtirish 

Sugʻurta va qayta sugʻurtalash jarayonlarini raqamli tizimga oʻtkazish, elektron 

shartnomalar va smart-kontraktlar joriy etish. 

Jarayonlarni avtomatlashtirish operatsion xarajatlarni kamaytiradi va shartnoma 

shaffofligini oshiradi. 

5. Global hamkorlik va ILS (Insurance-Linked Securities) integratsiyasi 

Xorijiy va mahalliy bozorlarda strategik sherikliklarni rivojlantirish, ILS va 

boshqa moliyaviy instrumentlardan foydalanish. 

Bozorning likvidligini oshirish va sugʻurta kompaniyalarining kapitallashuv 

darajasini mustahkamlashga xizmat qiladi. 

6. Barqaror rivojlanish va ESG integratsiyasi 

Qayta sugʻurtalash strategiyalarini korporativ strategiya va ESG (Atrof-muhit, 

Ijtimoiy va Boshqaruv) tamoyillari bilan uygʻunlashtirish. 

Bu uzoq muddatli moliyaviy barqarorlik va ijtimoiy masʼuliyatni oshirishga 

xizmat qiladi. 

7. Milliy bozorda institutsional va normativ-strategik rivojlanish 

Normativ-huquqiy bazani takomillashtirish, kapitallashuv va risk monitoring 

tizimlarini joriy etish. 

Mahalliy bozorni xalqaro standartlarga moslashtirish va innovatsion mahsulotlar 

yaratish. 

Mamlakatimizda umumiy sugʻurta sohasida qayta sugʻurtalash jarayonida yangi 

strategiyalar joriy etilmoqda. Ular orasida risklarni diversifikatsiya qilish, raqamli 

texnologiyalarni qoʻllash, daʼvolarni prognoz qilish va boshqarish, shuningdek, 

innovatsion moliyaviy instrumentlar – ILS (Insurance-Linked Securities) va xalqaro 

sheriklik mexanizmlari keng qoʻllanilmoqda. Bu esa, oʻz navbatida, sugʻurta 

bozorining samaradorligini oshirish, risklarni strategik boshqarish va investorlar 

ishonchini mustahkamlash imkonini beradi. 

Kelgusida umumiy sugʻurta sohasi qayta sugʻurtalash mexanizmlarini yanada 

kengaytirish orqali milliy sugʻurta bozorini mustahkamlash, innovatsion mahsulotlarni 

joriy etish hamda xalqaro standartlarga moslashtirish yoʻlida muhim baza yaratadi. Shu 

bilan birga, hayotni sugʻurta qilish sohasidagi qayta sugʻurtalash jarayonlari ham asta-

sekin rivojlanib, sugʻurta kompaniyalarining barqarorligini oshirish va moliyaviy 

xavfsizlikni taʼminlashda oʻz rolini kuchaytirmoqda. 

XULOSA VA TAKLIFLAR 

Qayta sugʻurtalash institutlari innovatsion iqtisodiyot sharoitida sugʻurta 

kompaniyalarining risklarni samarali boshqarishi, kapitaldan foydalanish 

samaradorligini oshirishi hamda moliyaviy barqarorligini mustahkamlashda yetakchi 

va strategik ahamiyatga ega institut sifatida namoyon boʻlmoqda. Soʻnggi yillarda 

umumiy sugʻurta sohasi boʻyicha qayta sugʻurtalash hajmlari va uning yalpi sugʻurta 

mukofotlaridagi ulushining izchil ortib borishi sugʻurta kompaniyalarida risklarni 

diversifikatsiya qilish, yirik moliyaviy majburiyatlarni muvozanatli boshqarish va 

barqaror rivojlanishga qaratilgan strategik yondashuvlar shakllanayotganini 

tasdiqlaydi. Hayotni sugʻurta qilish bozorida qayta sugʻurtalash hajmlarining 

bosqichma-bosqich oshib borishi esa ushbu segmentda innovatsion mexanizmlarni 

joriy etish uchun keng imkoniyatlar mavjudligini koʻrsatadi. 

Innovatsion iqtisodiyot sharoitida qayta sugʻurtalash institutlarini rivojlantirish 

strategiyalari risklarni diversifikatsiya va optimallashtirish, kiberxavflar, iqlim 

oʻzgarishi va pandemiya kabi yangi risk turlarini qamrab olish, raqamli transformatsiya 

va jarayonlarni avtomatlashtirish, shuningdek innovatsion moliyaviy instrumentlar — 

ILS (Insurance-Linked Securities)dan foydalanish hamda global hamkorlikni 

kengaytirish kabi ustuvor yoʻnalishlarni oʻz ichiga oladi. Ushbu strategiyalar sugʻurta 

bozorining barqarorligi va raqobatbardoshligini yanada mustahkamlashga xizmat 

qiladi. 

ESG (atrof-muhit, ijtimoiy va boshqaruv) tamoyillarini qayta sugʻurtalash 

faoliyatiga integratsiyalash, milliy normativ-huquqiy va strategik rivojlanishni 

taʼminlash orqali qayta sugʻurtalash institutlarining uzoq muddatli moliyaviy 

barqarorligi va bozor samaradorligi uchun mustahkam asos yaratiladi. Shu tariqa, 

innovatsion iqtisodiyot sharoitida qayta sugʻurtalash instituti nafaqat risklarni 

boshqarishning samarali vositasi, balki sugʻurta bozorining izchil va strategik 

rivojlanishini taʼminlovchi muhim iqtisodiy tayanch sifatida namoyon boʻladi. 

Kelgusida qayta sugʻurtalash mexanizmlarini raqamli texnologiyalar, xalqaro 

sherikliklar va innovatsion mahsulotlar bilan chuqur integratsiyalash orqali milliy 

sugʻurta bozorining barqarorligini yanada oshirish, uning investitsion jozibadorligini 

kuchaytirish hamda global bozor standartlariga muvaffaqiyatli moslashuvini 

taʼminlash mumkin boʻladi. 

